
Ba’ad al-seel al-kabiir, Nuuh wa iyaalah marago min al-
safiina. Wa l-naas zaado battaan fi I-ard.

Wa kulla I-naas gaa’idiin yihajju be lukhkha waahide wa be
lisaan waahid.

Wa l-naas hawwalo ale sabaah wa ligo sahale wasii’e fi balad
Chin’aar wa sakano foogha.






Wa gaalo ambeenaathum : Ta’aalu, namchu nisawwu leena
hille achaan ma nichuttu fi l-ard.






Wa gaalo ambeenaathum : Ta’aalu namchu nakhadmu.
Nisallulu dringeel wa nutuchchuuh.






Wa khalaas fi badal al-hajar, ista’malo al-dringeel wa
ambeenaat al-dringeel sabbo al-zift badal al-tiine.

Wa gaalo ambeenaathum : Namchu nabnu gasir tawiil
al-raasah yalhag al-sama achaan usumna yabga taali’.

Wa wakit al-naas yidooru yalhago al-sama, Allah min foog
chaafaahum wa chaaf al-hille wa I-gasir al-Bani Adam
gaa’idiin yabnuuh.

Wa Allah gaal : Daahu cha’ab waahid wa lukhkhithum kula
waahide. Wa da bidaaya hana khidimithum. Kan dawwaro
yisawwu khidime aakhara kula ma fi cheyy yadharhum.

Wa Allah gaal : Khalli nibarjulu lukhkhithum achaan ma
yilfaahamo ambeenaathum.

Wa be misil da, Allah chattataahum fi kulla l-ard wa khallo
minhum buna hana l-hille.

Wa be da bas, al-hille ssmmooha Baabil, ma’anaatah barjala,
achaan Allah barjal lukhkhat kulla I-naas wa chattataahum fi
kulla I-ard.

